
 Loyihalarni samaradorligini tahlil qilish loyihaning 

maqsadlariga erishish darajasini, resurslardan 

foydalanish samaradorligini va kutilgan foydani keltirish 

qobiliyatini baholashga qaratilgan muhim jarayon. 

Ushbu maqolada loyihalarni samaradorligini tahlil 

qilishning asosiy bosqichlari, usullari va afzalliklarini 

ko'rib chiqiladi. Maqolada, shuningdek, tahlil jarayonida 

e'tiborga olish kerak bo'lgan muhim jihatlar, jumladan 

ma'lumotlarning sifati, ob'ektivlik va tashqi omillar tahlil 

qilinadi. Ushbu maqoladan maqsad loyiha menejerlari va 

manfaatdor tomonlarga loyihalarning muvaffaqiyatini 

baholash va kelajakdagi loyihalar uchun saboq olish 

imkoniyatini beruvchi amaliy qo'llanma taqdim etishdir. 

Xarajat-foyda tahlili, ROI va o'zgaruvchanlik tahlili kabi 

keng tarqalgan usullar misollar bilan yoritiladi. Maqola, 

loyihalarni samarali boshqarish va qaror qabul qilishni 

yaxshilash uchun ushbu tahlilning ahamiyatini 

ta'kidlaydi.  

Bugungi globallashuv sharoitida har qanday tashkilotning muvaffaqiyati loyihalarni 

to'g'ri rejalashtirish va ularning samaradorligini doimiy ravishda tahlil qilishga bog'liqdir. 

Keling, avvalo loyiha nima degan savolga javob beraylik. Loyiha - bu ma'lum bir maqsadga 

erishish uchun vaqtinchalik, noyob va progressiv ravishda ishlab chiqilgan harakatdir.  

Loyiha odatda quyidagi xususiyatlarga ega. Masalan, maqsad: loyiha aniq belgilangan 

maqsadga ega bo'lishi kerak, vaqtinchalik: loyiha boshlanish va tugash nuqtasiga ega, 

noyob loyiha oldin qilingan ishlardan farq qiladi, ya'ni o'ziga xos xususiyatlarga ega, 

progressiv rivojlanish: loyiha bosqichma-bosqich amalga oshiriladi, resurslar: loyiha 

odatda resurslarni (vaqt, pul, odamlar, uskunalar) talab qiladi.   

Loyiha turli sohalarda bo'lishi mumkin, masalan, qurilish  axborot texnologiyalari, 

marketing, tadqiqot, ta'lim. Loyiha odatda loyiha menejeri tomonidan boshqariladi, u 

loyihani rejalashtirish, resurslarni taqsimlash, ishlarni nazorat qilish va maqsadga erishish 

uchun javobgardir. Loyiha ko’plab sohalarni o’zida birlashtiradi va unda yaxshi natijaga 

erishish uchun loyiha samaradorligi muhimdir. 

Loyiha samaradorligi bu loyiha maqsadlariga erishish darajasini resurslar sarfi bilan 

taqqoslaganda ko'rsatadigan o'lchovdir. Boshqacha qilib aytganda, loyiha samaradorligi 

loyihaning qanchalik muvaffaqiyatli ekanligini, belgilangan byudjet, vaqt va sifat talablari 

doirasida natijalarga erishishini baholaydi. Tasavvur qiling, siz uy qurish loyihasini 

boshladingiz. Loyihaning samaradorligi shundan iboratki, siz uy qurish maqsadiga 

belgilangan byudjet va muddat ichida, yuqori sifatli qurilish materiallaridan foydalanib 

erishasizmi yoki yo'qmi. Agar siz barcha maqsadlarga erishsangiz va resurslardan oqilona 

foydalansangiz, loyiha samarali hisoblanadi. Loyiha samaradorligi bir qancha omillarni o’z 

ichiga oladi.  Masalan, maqsadlarga erishish (loyiha boshida belgilangan maqsadlarga to'liq 

erishish), byudjetga rioya qilish (loyiha xarajatlarining belgilangan byudjetdan oshib 

ketmasligi), vaqt jadvaliga rioya qilish (loyiha ishlarining belgilangan muddatlarda 

yakunlanishi), sifat (loyiha natijalarining belgilangan sifat standartlariga mos kelishi), 

resurslardan foydalanish samaradorligi (loyiha uchun ajratilgan resurslardan (odamlar, 

uskunalar, materiallar) oqilona foydalanish), manfaatdor tomonlar mamnunligi (mijozlar, 

xodimlar, aksiyadorlar va boshqa manfaatdor tomonlarning loyiha natijalaridan mamnun 

bo'lishi).  

Ushbu omillarni o’z ichiga oluvchi loyiha samaradorligi ko’p sabablarga ko’ra biz uchun 

muhimdir. Masalan, byudjetni tejash, ya’ni, samarali loyihalar belgilangan byudjet doirasida 

qoladi, bu esa xarajatlarni kamaytiradi va moliyaviy resurslarni tejashga imkon beradi.     

Keyingisi esa vaqtni tejash, ya’ni, loyiha belgilangan muddatlarda yakunlansa, vaqt resurslari 

tejiladi va boshqa muhim vazifalarga e'tibor qaratish imkoniyati paydo bo'ladi. Samarali 

loyihalar mavjud resurslardan (odamlar, uskunalar, materiallar) maksimal darajada 

foydalanadi, bu esa ortiqcha xarajatlarni oldini oladi. Biz loyihalar orqali muvaffaqiyatli 

natijalarga erisha olamiz, ya’ni, samarali loyihalar o'z maqsadlariga erishadi, bu esa 

manfaatdor tomonlarning talablarini qondirishga va kutilgan foydani keltirishga yordam 

beradi. Bundan tashqari, samarali loyiha menejmenti yuzaga kelishi mumkin bo'lgan xavf-

xatarlarni vaqtida aniqlash va ularni bartaraf etish choralarini ko'rishga imkon beradi. 

Bunday loyihalarda muammolarni tezkor hal qilish mexanizmlari mavjud bo'lib, bu esa 

loyihaning kechikishini va xarajatlarning oshib ketishini oldini oladi. Xulosa qilib aytganda, 

loyiha samaradorligi resurslardan oqilona foydalanish, maqsadlarga erishish, xavf-xatarlarni 

kamaytirish, raqobatbardoshlikni oshirish va manfaatdor tomonlar mamnunligini oshirish 

uchun juda muhimdir. Shuning uchun ham har bir loyiha menejeri loyihaning samaradorligini 

oshirishga qaratilgan chora-tadbirlarni ko'rishi kerak. Loyihaning samaradorligini tahlil qilish 

loyihaning muvaffaqiyatini baholash va kelajakdagi loyihalarni yaxshilash uchun saboq olish 

jarayonidir. Bu jarayon loyihaning maqsadlariga erishilganligini, byudjetga rioya qilinganligini 

va vaqt jadvaliga muvofiq amalga oshirilganligini aniqlashga qaratilgan. Loyiha 

samaradorligini tahlil qilish uchun turli xil usullar va ko'rsatkichlar qo'llanilishi mumkin. 

Loyiha samaradorligini tahlil qilish uchun biz quyidagi usullardan foydalanishimiz 

mumkin. Birinchisi, SWOT tahlili, loyihaning kuchli va zaif tomonlarini, imkoniyat va 

tahdidlarni aniqlash. Ikkinchisi, ishlab chiqarish qiymat tahlili, xavf-xatar tahlili, statistic 

tahlil(yig'ilgan ma'lumotlarni matematik usullar yordamida tahlil qilish), ROI (investitsiya 

daromadliligi degan ma'noni anglatadi.          Bu, investitsiyaning qanchalik foydali yoki 

unumsiz ekanligini o'lchash uchun ishlatiladigan moliyaviy ko'rsatkichdir) va boshqalar. 

Loyiha samaradorligini oshirish uchun ko’plab jarayonlarni amalga oshirish mumkin. Bu 

vazifalarga maktab yoshidagi deviant xulq atvorli o’quvchilarni jalb qilish ham yaxshi natijalar 

beradi. Deviant xulq bu shaxslarning ijtimoiy axloq normalariga mos kelmaydigan darajadagi 

xatti-harakatlari yig’indisidir. Ularni loyiha ishlariga jalb qilish orqali ham ushbu xulqni 

bartaraf etish mumkin.  

Mavzuga doir adabiyotlar tahlili. Loyihalar  menejmenti, loyihalar samaradorligini 

oshirish ustida ko’plab omillar o’z natijalarini ko’rsatishgan va bunga o’z hissalarini 

qo’shishgan. Masalan, Henri Gantt, u Gantt diagrammasini yaratdi, bu loyihalarni 

rejalashtirish va nazorat qilish uchun muhim vosita hisoblanadi. Uning diagrammasi loyiha 

vazifalarini, muddatlarini va bog'liqligini vizual tarzda ko'rsatadi. Frederick Winslow 

Taylor, ilmiy menejment asoschilaridan biri. U ish jarayonlarini tahlil qilish va 

optimallashtirish, samaradorlikni oshirishga qaratilgan ilmiy usullarni qo'llashni taklif qilgan. 

Harold Kerzner, loyiha menejmenti bo'yicha taniqli ekspert va bir nechta mashhur kitoblar 

muallifi. U loyihalarni boshqarish metodologiyalari, tashkiliy madaniyat va yetakchilik kabi 

masalalarga katta e'tibor qaratgan. Eliyahu M. Goldratt, "Cheklovlar nazariyasi" (Theory of 

Constraints - TOC) muallifi. TOC loyihalar samaradorligini oshirish uchun eng muhim 

cheklovlarni aniqlash va ularni hal qilishga qaratilgan. Joseph M. Juran, sifat menejmenti 

bo'yicha yana bir taniqli mutaxassis. U sifatni rejalashtirish, sifatni nazorat qilish va sifatni 

yaxshilashga qaratilgan ishlar bilan mashhur. Bu olimlar va mutaxassislar loyiha menejmenti 

sohasini shakllantirishda va loyihalar samaradorligini oshirishda muhim rol o'ynagan. 

Ularning ishlari loyihalar menejerlariga loyihalarni muvaffaqiyatli amalga oshirish uchun 

zarur bo'lgan bilim va vositalarni beradi. 

Xulosa. Xulosa qilib aytganda, loyihalarning samaradorligini tahlil qilish har qanday 

tashkilot uchun muhim ahamiyatga ega. Ushbu tahlil orqali loyihaning muvaffaqiyatini 

baholash, resurslardan foydalanish samaradorligini oshirish, xarajatlarni kamaytirish va 

kelajakdagi loyihalar uchun saboq olish mumkin. Maqolada loyihalarni tahlil qilishning turli 

usullari va ko'rsatkichlari, jumladan ROI va boshqalar ko'rib chiqildi. Shuningdek, tahlil 

jarayonida duch kelinadigan qiyinchiliklar va ularni bartaraf etish yo'llari ham o'rganildi. 

Shuni ta'kidlash joizki, loyihalarni samaradorligini tahlil qilish faqat yakuniy natijalarni 

baholash bilan cheklanmasligi kerak. Jarayon davomida muntazam ravishda monitoring olib 

borish, yuzaga kelgan muammolarni tezkorlik bilan aniqlash va tuzatish choralarini ko'rish 

lozim. Bu loyihaning muvaffaqiyatli yakunlanishi va tashkilotning umumiy maqsadlariga 

erishishiga yordam beradi. 

